
Коми Республика лоӧ рад ёртасьны Россияса да суйӧрсайса Арктика регионъяскӧд
Мурманск обласьтса губернатор Андрей Чибислӧн корӧм серти Коми Республикаса Юралысь Владимир Уйба пырӧдчис «Арктикаын уджъёртасьӧм» войтыркостса III сессияӧ, мый вӧлі вӧльгым тӧлысь 17 лунӧ онлайн. Участвуйтысьяс лыдын – Россияса, Швецияса, Норвегияса, Финляндияса да Исландияса власьт органъясӧс, ӧтйӧза организацияясӧс петкӧдлысьяс, учёнӧйяс да делӧвӧй йӧз.
Аддзысьлӧмсӧ сиӧма Арктикаын уджъёртасьӧмлы, та дырйи торйӧн пасйисны буретш Баренц регионлысь аслыспӧлӧслунсӧ. Уджтасын видлалан  юалӧмъяс лыдын – Арктикалӧн талунъя да аскиа лун, Баренц регионын уджъёртасьӧм да ёрта каръяскӧд йитӧдъяс кутӧм. 
Коми Республика пырӧ Баренц/Евроарктическӧй регионса Сӧветӧ 2002 восянь. Республикаӧс петкӧдлысьяс пырӧны Баренц Региональнӧй Сӧветӧ да Баренц Региональнӧй Комитетӧ, уджалӧны отраслевӧй уджалан группаясын. 
2018 вося кӧч тӧлысьын Коми Республикалӧн юркарын – Сыктывкарын нуӧдісны Баренц Региональнӧй Сӧветлысь да Баренц Региональнӧй Комитетлысь заседание.
Коми Республика ӧтув уджалӧ Баренц/Евроарктическӧй регионса странаяскӧд унапӧлӧс нырвизьын. Шуам, йӧзлысь дзоньвидзалун видзан юкӧнын 2018-2019 воясӧ Коми Республикаса йӧзлысь дзоньвидзалун видзан министерство вӧлі Баренц/Евроарктическӧй регионса Сӧветын Йӧзлысь дзоньвидзалун видзан юалӧмъяс да накӧд йитчӧм социальнӧй юалӧмъяс серти ӧтувтӧм уджалан группаын мӧд веськӧдлысьӧн.
Уджъёртасьӧны и велӧдан юкӧнын. «Питирим Сорокин нима Сыктывкарса канму университет» да «Ухтаса канму техническӧй университет» пырӧны Наука да велӧдӧм серти национальнӧй арктическӧй консорциумӧ, мый лоӧ Россия Федерацияса Арктика зонаын наука-туялан да велӧдан удж серти экспертнӧй площадкаӧн. 
Коми Республика пыр участвуйтӧ Россия-Норвегияса да Россия-Финляндияса культурнӧй форумъясын. Норвегия Королевствоса да Россия Федерацияса культура министерствояскӧд сӧгласуйтӧмӧн 2021 воын Сыктывкарын кӧсйӧны нуӧдны Россия-Норвегияса XI культурнӧй форум. 
Уджъёртасьӧмын лача сетысь нырвизь – арктикаса туризм. Уськӧдам тӧд вылӧ, Владимир Уйба вӧзйис лӧсьӧдны «Арктика в один клик» туристъяслы ӧтувъя платформа. Сы отсӧгӧн Россияса Арктика зонаын туризм кутас ёна сӧвмыны, платформаыс тӧдчымӧн кокньӧдас Арктикаӧ волӧмсӧ да сетас Арктика йылысь унапӧлӧс тӧдӧмлун. 

Республика Коми открыта для многостороннего сотрудничества с арктическими регионами России и зарубежных стран
Глава Республики Коми Владимир Уйба по приглашению губернатора Мурманской области Андрея Чибиса принял участие в III международной сессии «Сотрудничество в Арктике», которая состоялась 17 ноября в режиме онлайн с участием представителей органов власти, научных и деловых кругов, общественных организаций России, Швеции, Норвегии, Финляндии, Исландии.
Встреча посвящена многостороннему сотрудничеству в Арктике с акцентом на специфику Баренцева региона. Среди вопросов программы – настоящее и будущее Арктики, Баренцева сотрудничество и сотрудничество городов-побратимов. 
Республика Коми участвует в Совете Баренцева/Евроарктического региона с 2002 года. Представители Республики Коми входят в Баренцев Региональный Совет и Баренцев Региональный Комитет, работают в отраслевых рабочих группах. 
В сентябре 2018 года столица Республики Коми город Сыктывкар принимал заседания Баренцева Регионального Совета и Баренцева Регионального Комитета. 
Республика Коми взаимодействует со странами Баренцева/Евроарктического региона по различным направлениям. Так, в сфере здравоохранения в 2018-2019 гг. Минздрав Республики Коми сопредседательствовал в Объединенной рабочей группе по вопросам здравоохранения и связанным с ним социальным вопросам Совета Баренцева/Евроарктического региона. 
Налажено тесное сотрудничество в сфере образования. «Сыктывкарский госуниверситет имени Питирима Сорокина» и «Ухтинский государственный технический университет» входят в Национальный арктический научно-образовательный консорциум, который является экспертной площадкой по научно-исследовательской и образовательной деятельности в Арктической зоне Российской Федерации. 
Республика Коми является постоянным участником Российско-Норвежского и Российско-Финляндского культурных форумов. По согласованию с Министерством культуры Королевства Норвегия и Министерством культуры Российской Федерации в 2021 году XI Российско-Норвежский культурный форум планируется провести в городе Сыктывкаре. 
Перспективным направлением сотрудничества является арктический туризм. Напомним, Владимир Уйба предложил создать единую унифицированную туристическую платформу «Арктика в один клик», которая даст серьёзный толчок развитию туризма всей Арктической зоны России, сделает Арктику доступной, понятной и удобной для путешествия как для жителей России, так и для гостей из-за рубежа. 

